Келешек мектептегі педагог-шебердің ғылыми-әдістемелік ізденісі
Келешек мектеп – зерттеуге, жобалауға, функционалдық сауаттылық пен XXI ғасыр дағдыларын дамытуға бағытталған инновациялық білім кеңістігі. Мұндай ортада педагог-шебердің ғылыми-әдістемелік ізденісі шешуші рөл атқарады. 
Қостанай қаласы №32 мектептің педагог-шебері Алатаева Дина Давлетовна PBL, CLIL сияқты тиімді әдістерді пайдалана отырып, оқушылардың білімді өмірлік жағдаяттарда қолдану қабілетін арттыруға бағытталған сабақтар жүйесін қалыптастырады. Оның педагогикалық ізденісінің негізгі арқауы  -  контрастивті талдау, сабақ зерттеу, оқулықтарды сараптау және оқу жетістіктерін диагностикалау.
Контрастивті талдау оқушылардың зерттеушілік дағдысын дамытудың маңызды құралы ретінде қолданылады. Қазақ және орыс тілдерінің құрылымдық ерекшеліктерін салыстыру арқылы оқушы тілдік бірліктерді ғылыми тұрғыда саралайды, рефлексия және дәлелдеу мәдениеті қалыптасады.
«Виртуалды білім беру бағыты» аясындағы үздік педагогтер эстафетасында Дина Давлетовнаның авторлық материалдары (интерактивті сабақтар, зерттеушілік тапсырмалар, әдістемелік ұсыныстар) мұғалімдерге арналған тиімді тәжірибе ретінде ұсынылды.
Келешек мектептің негізгі талаптарының бірі – педагогтің тек сабақ берумен шектелмей, ғылыми-әдістемелік ізденіспен айналысып, кәсіби дамуын үздіксіз жетілдіруі. Мұғалімнің зерттеу жүргізуі, оқулықтарды сараптауы, инновациялық әдістерді меңгеруі және оқушыға арналған қосымша білім беру ортасын қалыптастыруы – заманауи мектептің сапалық көрсеткіші болып табылады. Педагогтың жұмыстары 3-сыныпқа арналған «Русский язык» оқулығын сараптауды, оқылымды дамытуға бағытталған «Секреты текста» элективті курсын әзірлеуді қамтиды. Бұл материалдар оқушының мәтінмен жұмыс жасау, ақпаратты талдау, қорытынды шығару дағдыларын күшейтеді. Бақылау жұмыстарының нәтижесін талдау арқылы педагог оқушы біліміндегі олқылықтарды дәл анықтап, жеке траектория құру арқылы тиімді коррекция жүргізеді. Сонымен қатар 8-сыныпта жүргізілген іс-әрекеттегі зерттеу жобасы оқушылардың оқу мотивациясын арттыруға, мәтінді түсіну және пікір айту деңгейін көтеруге ықпал етті.  
	Келешек мектептегі педагог-шебердің ғылыми-әдістемелік ізденісі арқылы бүгінгі күнгі шебер ұстаз моделінің ғылыми негізін қалыптастырады. Контрастивті талдау, оқулық сараптамасы, элективті курс, диагностика және зерттеу жұмыстары оқушылардың зерттеушілік, креативті, тілдік және функционалдық сауаттылық дағдыларын дамытуға мүмкіндік береді. Бұл тәжірибе келешек мектепті сапалы, жаңашыл және нәтижеге бағытталған білім орталығы ретінде қалыптастыруға нақты үлес қосады. Педагог-шебер - өз тәжірибесін әріптестерімен бөлісіп, әдістемелік жаңашылдығымен бағыт-бағдар көрсете алатын кәсіби көшбасшы екендігін айқын дәлелдейді. 
Келешек мектептің дамуына негіз болатын шебер ұстаздың ғылыми ізденісі - - жаңашылдық пен үздіксіз кәсіби өсуге қажетті басты талап. Осындай биік ұстаныммен еңбектеніп жүрген Дина Давлетовнаға шығармашылық шабыт, кәсіби өрлеу және талмай жететін жаңа жетістіктер тілейміз! 

